
Actus I

Scena I

Maria Augusta Imperatrix

Aug. Quis ardet intus ignis? Heu, quis se meo 
Cruore pascit? Viscera et fibras vorat
Gliscens in ossa fervor. Ah, nimium Venus 
Immane numen! Poena, cum poenam fleo,

5	 Fletu resurgit; crescit in lacrimis dolor; 
Dolore pereo; nulla lenimen quies

1 Quis… 3 fervor] cf. Sen. Phaedr. 102: et ardet intus qualis Aetnaeo 
vapor; cf. Vern. Lamb. (p. 867, v. 19–21): Cum Veneris ardor mentis 
extinxit facem, / cumque ardet ignis intus, et laeso latet / sub corde 
vulnus. (…); cf. Vern. Stan. 1.5 (p. 394, v. 2–4): Quid restat? intus 
ignis ardescit meo / cruore pastus; viscera et fibras vorat / gliscens in 
ossa fervor. (…); cf. Vern. Theod. 1.1 (p. 136, v. 21–2): (…) Nescio quis 
se rotet / hic intus ignis, viscera in flammas eunt; Theod. 5.5 (p. 200, 
v. 4–6): Etiam dolentem cerne, iam totas dolor, / intrat medullas, flam‑
ma comburit iecur, / et vermis intus aestuans fibras vorat

Adfert dolori, seu diem Phoebus rotet, 
Seu luna noctem, deserat seu sol diem, 
Seu luna solem, seu meas claudat domus

10	 Secreta curas, seu meos campi pedes 
Capiant virentes. Semper Augustam comes 
Hic ardor urget, ardor in venis latens.
Sum praeda curis, praeda lanientis cudis, 
Et una cunctis rapior in poenam malis.

15	 Augusta misera, quae tibi tandem quies? 
Invise sponsum; retrahit a sponso calor 
Quisquis pererrat intus et mentem rapit. 
Alione flammor igne? Nec Caesar placet? 
Placet immo Caesar, Caesar Augustae placet,

20	 Utinamque solus! Vulnus, heu, vulnus meum! 
Quid istud ergo dexterae sceptrum iuvat, 
Apexque tanti verticis? Nimium mihi
Indulsit aether, Imperatrix cum meo 
Servio dolori. Nec meum satis tamen

25	 Patior dolorem. Vincit Augustam puer, 
Puer ille Veneris impius, saevus, nocens, 
In meque tela certa distringit manu,
Et uror infelix! Et uror, heu, meis 
Devota flammis! O mihi solacium,

30	 Lacrimae, supremum, currite, et per vos meus 
Moriatur ignis; sanet hoc vulnus dolor, 
Silentiumque lingua confundat suum.
Quid, heu? Sed ecce, lingua dum vocem premit,
Mens mota secum murmurat, secum suos

35	 Repetit labores. Dum sileo, semper loquor, 
Praesensque mentem ludit effigies meam,
Heu, nota nimium? Semper Augustae est dolor, 

7 seu… 15 quies] cf. Vern. Crisp. 2.1 (p. 91, v. 18–9): Seu diem Phoebus ferat, / seu nox 
quietem (…); Max. 2.1 (p. 787, v. 22–3): (…) seu diem Titan vehat, / seu Luna noctem (…); 
cf. Vern. Stan. 2.3 (p. 404, v. 20–4): Nescio quis artus concutit semper tremor, / quae cura 
mordet: seu diem Phoebus rotet, / seu Luna noctem; deserat seu Sol diem, / seu Luna So‑
lem, praeda lamentis meis, / et praeda curis volvor; in dubio est quies  12 Hic… latens] 
cf. Vern. Stan. 4.4 (p. 443, v. 11–2): Et te domabit unus in venis latens / male pastus ardor? 
(…)  16 retrahit… 17 rapit] cf. Vern. Stan. 3.3 (p. 423, v. 19–21): Nescio quis errat intus, et 
mentem trahit / in alta fervor: nescio quis me calor / inusitata pectus accendit face.  30 La‑
crimae… 31 ignis] cf. Vern. Lamb. 4.2 (p. 886, v. 10–1): O ite lachrymae, mergite hunc 
luctu diem, / per vos perennem sentiam noctem mihi.  37 Heu… dolor] cf. Stefon. Crisp. 
5.2.3789: Suspectus ille semper Augustae calor

Et quicquid Augustae est dolor, totum placet. 
Orane, quantos elicis motus mihi!

40	 Orane, quantas subiicis curas mihi!
Et nunquid, eheu, ibis in votum meum? 
Vel hoc vel atrox morte tollendus calor.

Scena II

Nutrix, Augusta

Nut. Mirabar eccum frigidum in venas gelu
Gliscebat omnes. Si quid auderet manus,

45	 Manus tremebat. Si quid inciperent pedes,
Pedes tremebant. Undique urgebat tremor.
En, hoc tremebam. Domina, quid fletu tuos 
Oculos fatigas? Nunquid Augustam potest 
Torquere cura? Caesaris coniux tui

50	 Beata vivis. Caesaris nunquid potest 
Torquere cura coniugem? Non est dolor 
Quicquid molestat. Saepe fit vanus dolor 
Apertus idem. Pande, Domina, quicquid est.
Aug. Celare praestat. Nut. Dicere at amicis iuvat.

55	 Aug. Non hoc iuvabit. Nut. Denegas ergo fidem?
Aug. Non est amicorum fides securitas.
Nut. Secura vive, dum meam nosti fidem, 
Animumque solve. Aug. Quicquid est dictum, semel 
Nescit redire. Nut. Sed manere scit tamen

60	 Inter fideles. Aug. Fama non patitur moras.
Evulgat illa, quicquid est dictum semel. 
Utinam liceret iam mori! Nut. Per te mori?
Aug. Sic opto per me. Nut. Nullus in sese est ferox. 
Vindicta caeli certa crudeles premit.

65	 Aug. Crudelis esse non potest, qui se iuvat. 
Nut. Moriendo sese non iuvat, qui se necat. 

41 votum meum] cf. Sen. Tro. 1171: An omnia an me? sola Mors votum meum  43 Mi‑
rabar… 44 omnes] cf. Vern. Theod. 1.6 (p. 144, v. 22): Eccum per artus frigidus gliscit pa‑
vor  49 Caesaris… 50 vivis] cf. Vern. Crisp. 3.3 (p. 107, v. 25): Tu, Fausta, vive Caesaris 
coniux tui  51 Non… dolor] cf. Vern. Stan. 5.7 (p. 467, v. 13): Vis ista mentis consciae est, 
non est dolor.  56 Non… 57 vive] cf. Sen. Agam. 797: (Ag.) Secura vive. (Ca.) Mihi mori 
est securitas.  62 Utinam… mori1] cf. Vern. Eust. 2.5 (p. 645, v. 3–4): (…) cupias mori. / 
(Eust.) Utinam liceret: mors malorum finis est.

Sollicitat iras aetheris, qui se necat.
Aug. Iratus aether sit mihi, moriar cito.
Et hoc volebam. Nut. Domina, quid mortem petis?

70	 Quod forsan optas, sospes est Caesar tuus.
Aug. Non hoc volebam. Nut. Te tuus solam cupit 
Amatque Caesar. Aug. Hinc mei fletus mihi.
Solusne solam diligit? Nec tu meos,
O amor, amores accipis? Nut. Nunquid tuos 

75	 Reddes amores alteri? Aug. Reddam lubens.
Nut. Fidemque coniux nesciet? Aug. Nescit fidem 
Muliebris ardor. Feminam vincit levem
Amoris ardor; vincit hic ardor viros.
Nut. Evince mentem, flamma vincetur tua.

80	 Aug. Superare sese nulla mulier hic potest.
Nut. Sed conde flammam. Aug. Conditur quando perit.
Nut. Perire nescit quando succumbit tibi.
Aug. Sic est. Nut. Amare coniugem nunquid sat est? 
Aug. Aliquando non est. Nut. Amplius non fas tibi est. 

85	 Aug. Secretus ardor multa permittit sibi.
Nut. Male multa, nihil est namque celatum Deo. 
Aug. Moriarne? Tolle, tolle quod cingit caput 
Diadema nostrum; dextera hoc sceptro vacet.
Iuvare si me non potes, mors me iuvet. 

90	 Sub pectore isto flamma succendit fibras. 
Pandamus illud, gladius extinguet meos
Cruentus ignes. Nut. Heu, Domina, cohibe manum! 
Sis liberorum mater, et coniux tui
Memor mariti, sis, Domina, memor tui.

95	 Aug. Desiste, nutrix, sola vivendi haec via est. 
Desiste, nutrix. Nut. Domina, nunquam, non queo. 
Unica voluptas, mille quae pariet tibi
Fugitiva curas, mille quae reddet tibi 

73 Solusne] solus me a.c.

69 Domina… petis] cf. Sen. Oed. 933: Anime, quid mortem times?  70 sospes… tuus] 
cf. Sen.. Phaedr. 433: (…) sospes est certe parens  71 Non… volebam] Vern. Stan. 4.1 
(p. 439, v. 5)  79 Evince… tua] cf. Vern. Lamb. 3.2 (p. 878, v. 14): Evince mentem, Do‑
mina (…)  80 Superare sese] cf. Vern. Stan. 1.5 (p. 395, v. 22): Superare sese, regium 
est (…)  95 Desiste… 96 nutrix] cf. Heins. Aur. 5.1.1830–2: Desiste nutrix. Quid meos 
luctus vetas? / Desiste nutrix. Quid meas premis manus? / Desiste nutrix. Quantus est, 
quantus dolor; ibid. 1847–9: Desiste, nutrix. Cuncta nunc subeunt mala, / veteresque curas 
suscitat recens dolor, / desiste, nutrix (…)  97 Unica voluptas] cf. Lummen. Am. 5 (p. 36, 
v. 16): Nate! o voluptas unica! o robur meum!

Abiens dolores, coget Augustam mori? 
100	 Resume sceptrum, verticis sumas decus.

Aug. Imbellis anime! Languet in mortem manus. 
Et ecce tantus lacrimas sudat calor.
Augusta misera! Fausta, si posses mori.
Nut. Subi intro, Domina. Quicquid est, quando voles 

105	 Mora peribit. Comprime hos fletus tuos.
Aug. Permitte, nutrix, lacrimas, quando mori 
Vetas molesta; lacrimis forsan meus
Peribit ignis. Heu, tamen lacrimis meus 
Accrescit ignis! Sola mors tollet meos 

110	 Ultima labores. Nut. Tu tibi accumulas tuos 
Novis labores fletibus. Subi domum.
Cras displicebit forsitan quicquid placet. 
Ratione firma pectus, et pectus tibi
Non ista flamma vincet. Aug. Accrescit dolor, 

115	 Dum crescit hora. Pareo, fletus sequor.
Augusta misera! Fausta, si posses mori.

Scena III

Oranus Comes Mutinensis

Ora. Ingens et atrox cura commotos subit 
Animi dolores; mente praesaga feror.
Aurate Phoebe, maximi decus poli, 

120	 Seu te solutis pontus expectet rotis 
Moriente luce, seu renascaris novis 
Ablutus undis, noctis extinguens faces:
Semper tremesco, cor tremit, manus tremunt. 
Nunquid fuisti nuper in bellis potens,

125	 Et nunc tremescis? Fulmen in bello fui, 
Nunquamque sparsus ora mutavit cruor. 
Quid nunc, Orane? Sive qua Maurus diem 
Cernit recoctus, sive qua terris Scytha 

119 decus] curso a.r.

118 mente… feror] Vern. Conr. 1.2 (p. 6, v. 6); Thom. 5.1.1431  119 Aurate… 122 faces] 
cf. Vern. Hermen. 1.1 (p. 907, v. 2–5): Aurate Phoebe, (nam tuum hic testor iubar) / seu te 
solutis Pontus expectet rotis / moriente luce, seu renascaris novis / ablutus undis, noctis 
extinguens faces.

Laboriosus errat, aut Indo suos
130	 Spectante Phoebus rursus in longum diem

Currus ab undis tollit et in undas trahit,
Par esse nullus, nullus Orano potest
Unquam secundus esse. Tot nostros tremunt 
Gentes labores, sorte quas vici mea.

135	 Tot firma turribus oppida aequavi solo, 
Aut victa magno Caesari adiunxi meo.
Sed nunc, quid, eheu, mente confusa feror? 
Quas volvo curas? Nunquid audacem tremor 
Virum ligabit? Somnia et somnos tremo.

140	 Si me meosque diligit Caesar potens,
Nil est timendum. Feminas sceptrum movet, 
Et cura mordax feminis aures trahit.
Quod turpe, timeant, non quod est durum, viri. 
Sed Imperatrix ecce, quo gressus trahit?

Scena IV

Augusta, Oranus

145	 Aug. Quid nunc, Orane? Candidos soles amas? 
Sed cura vultum mutat. Ut nunc est color?
Nisi fallor, animo vulnus inclusum geris. 
Ora. Aliquando curas somnus immutat meas, 
Aliquando spectris somnus exterret suis.

150	 Aug. Mens laeta curas spernit et somnos suos. 
Huc verte vultus, forsitan curas premes.
Fortuna gaudet Caesaris, gaude simul.
Ora. Servare sic te, Domina, et Augustum velint 
Aeterna fata Caesarem. Aug. Tu me potes 

155	 Servare solus; fata nil prosunt mihi.
Ora. Servabo, Domina; sanguinem et vitam tibi 
Libens rependam. Faxit hoc gladio tua
Salus domusque, namque devovi caput, 
Servetur. Aug. Isto non mihi gladio salus

160	 Unquam resurget. Ora. Sanguine hoc surget meo.

Scena] scripsi pro Actus

154 Tu… 155 solus] cf. Sen. Herc. f. 1303: Natum potes servare tu solus mihi  156 san‑
guinem… vitam] cf. Vern. Conr. 2.2 (p. 20, v. 20): (…) sanguinem et vitam dabit.

Aug. Amore tantum. Ora. Sanguinem et vitam tibi 
Qui vovit, idem iam tibi et amorem dedit.
Aug. Amore vivam, si cupis, tantum tuo.
Ora. Domina, quid ergo est? Aug. Languida est in me salus. 

165	 Vides dolores, cernis has lacrimas meas?
Hi te requirunt, hae tuam vitam colunt.
Quod lingua nescit dicere, hoc fletus potest.
Sine fraude flemus. Vita vel per te mihi
Vel mors petenda; lacrimae hanc vel hanc petunt. 

170	 Ora. Et hoc timebam? Domina, quo mentem trahis? 
Eccum fidelem Caesaris servum vides,
Et nunquid hostem? Aug. Fraude rorantes carent, 
Orane, vultus. Ecquid haeres? Ne preces,
Ne sperne lacrimas. Si meos fletus vides, 

175	 Tibi flemus, ecce! Maesta suspiro tibi.
Tuus iste vultus vultum hunc vicit meum. 
Orane, fruere, redde quam vitam tenes,
Aut adde mortem. Ora. Stirpis oblita es tuae, 
Oblita sponsi. Nunquid Augusto fidem 

180	 Coniux dedisti? Aug. Sed tibi sacro fidem.
Si te nec ursa nec tigris partu tulit 
Genitum sub auras, Caucasus si te suis 
Nunquam pruinis vertit in rigidum gelu, 
Admitte flammas quas mihi tali facis 

185	 Superbus ore, tota namque in te trahor.
Ora. Extingue flammas, Domina. Sacravi fidem; 
Violanda non est coniugi. Fletum preme.
Potius vel isto sanguinem ferro traham, 
Vel me necabis ipsa quam flectas tibi. 

190	 Non hactenus me Caesar agnovit suum, 
Ut nunc in hostem concidat. Nunquam tua 
Per me peribit gloria. O testes poli,
Quid nunc videtis? Potius Orano caput 
Effulminate, sentiam iustas faces.

166 Hi] hic a.c. ut videtur  175 tibi] scripsi pro tibo

165 Vides… 166 colunt] cf. Vern. Max. 3.2 (p. 802, v. 10): Quid Praesul? cernis has lachrymas 
meas; Theod. 4.3 (p. 174, v. 1–4): Impone, Domina, lachrimis tantis modum, / hi te dolores 
languidam excruciant magis.  181 Si… 182 auras] cf. Verg. Aen. 4.366–7: (…) duris genu‑
it te cautibus horrens / Caucasus, Hyrcanaeque admorunt ubera tigres.  182 Caucasus… 
183  gelu] cf. Vern. Theod. 3.1 (p. 165, v. 18): (…) Caucasum et rigidum gelu  186 Ex‑
tingue flammas] cf. Sen. Phaedr. 131: extingue flammas neve te dirae spei 

195	 Vivam fidelis Caesari. Aug. Nec hos meos
Fletus videbis? Ora. Video. Aug. Nec quicquam dabis? 
Ora. Si cogis, hanc vitam dabo. Aug. Da quos peto 
Tuos amores. Cerne pectus hoc meum
Et te videbis. Totus in pectore es meo.

200	 Ardescit animus, totus in flammas abit, 
Solumque Oranum loquitur animus. Et nihil 
Audis, Orane? Redde quam vitam tenes.
Huc verte vultus, supplices eccum manus. 
Augusta supplex te precor, iuva, iuva,

205	 Orane, miseram. Ora. Domina, quo fletus tui? 
Memorne nunquam gloriae, semper tui
Vives honoris immemor? Serva fidem. 
Nunquam fidelis dedecus servus facit 
Domino fideli. Aug. Supplici Dominae nihil? 

210	 Crudelis ergo lacrimas et hos meos
Spernis dolores? Fac tua peream manu. 
Extingue flammas sanguine hoc tandem meo, 
Si non amore vis tuo. Quid nunc? Quid heu? 
Effugit. O Augusta misera! Quid tibi

215	 Nunc restat? Eheu, mors veni, mors, mors ades!
Exclude, mucro, quicquid hic latet male.

Scena V

Nutrix, Augusta, Otho Imperator

Nut. Domina, Domina, ne tolle crudelis tibi 
Mucrone vitam, comprime hanc duram manum. 
Aug. Desiste, nutrix. Ah Domina, potius mihi 

220	 Abrumpe pectus, potius Nut. in memet tuum
Vertas furorem! Aug. Fida nutrix, hoc peto: 
Tu me peremptam sequere, sed moriar prius. 
O euge anime! Nut. Quid rursus insultas tibi? 
Properate, famuli, Caesaris coniux perit!

200 Ardescit… abit] cf. Vern. Crisp. 2.1 (p. 89, v. 11): Ardes, et haeres; totus in flammas 
abis; ibid. 3.2 (p. 104, v. 4): Quid est? Ut ecce totus in flammas eo; Hermen. 4.1 (p. 945, 
v. 8): (…) Totus in flammas abit; Otto. 2.5 (p. 497, v. 13): Erumpet, ibit totus in flammas 
calor; Stan. 4.5 (p. 446, v. 17): Cur non furoris totus in flammas eo?  219 Desiste nutrix] 
cf. supra ad v. 95–96  221 Fida nutrix] Sen. Med. 568; Phaedr. 432  223 euge anime] Vern. 
Frit. 3.5.1058  224 Properate famuli] cf. Stefon. Crisp. 5.3.3896–7: Properate, famuli, eri‑
pite iuvenem innoxium / inhibete mortem (…)

225	 Accurre, Caesar! Domina, nunquam, non queo! 
Otho. Abscede, miles. Ecquid, heu, coniux mea? 
Tenete ferrum. Surge, coniux. Aug. Non licet.
Per has ego te lacrimas. Otho. Quid est? Quid est?
Aug. Defende, coniux. Otho. Prome quod vexat malum. 

230	 Dilecta coniux, voce quid dubia tenes?
Aug. Deflere primum liceat et consumere
Fletum. Rex, en, en! Otho. Dic prius. Aug. Pudet loqui. 
Defende, Caesar. Otho. Surge, coniux. Aug. Si iubes, 
Pudica surgam. Vix licuit, eheu, mihi!

235	 Otho. Vix licuit? O supreme caelorum pater, 
Quod fulminandum facinus in terris vides? 
Pudica vix esse Imperatrix hic potest?
Et Imperator audio? Coniux, quid est?
Aug. Permitte sileam, lacrimas tantum meas

240	 Deterge, coniux. Quid pudorem provocas?
Otho. Quid hoc mali est? Vah, aestuo! Quid hoc mali est?
Pudorne laesus? Aug. Misera, misera! Otho. Suspicor,
Tetigi dolorem. Proloqui si non potest,
Loquitur dolendo. Dic, mea o coniux, mihi,

245	 Dilecta coniux! Aug. O tuam, Caesar, fidem
Imploro! Otho. Loquere. Si opem petas, feram.
Aug. Tuus ille Oranus. Otho. Meus Oranus? Quid tamen?
Aug. Tuus ille Oranus. Heu, pudet! Otho. Rursum dolet,
Rursum querelis rumpitur. Quidnam tegis?

250	 Aug. Cur non licebat emori! Otho. Tibi emori?
Aug. Cur non licebat? Otho. Fare, quodcumque est, malum.
Tuus dolorem iam mihi facit dolor.
Aug. O impudice Orane! Otho. Tetigit! Vah, pudor!
Aug. Violare, Caesar, coniugem voluit tuam.

255	 Otho. Violare Oranus coniugem voluit meam?

228 Per… lacrimas] cf. Verg. Aen. 12.56: Turne, per has ego te lacrimas, per siquis Ama‑
tae  |  Per… 250 emori1] cf. Lummen. Am. 2 (p. 15–6)  232 en en] cf. Vern. Gorc. 2.5 
(p. 717, v. 24): En en Papistae quantus exoritur Crucis / in luce fulgor (…)  233 Defende 
Caesar] cf. Stefon. Crisp. 4.3.2942: Defende, Caesar, Urbis occasum tuae.  235 O… 236 
vides] cf. Stefon. Crisp. 4.1.2783–6: (…) Summe proh, dixit, pater / (…) nisi fulminan‑
dum facinus infandum hoc putas?; Vern. Hermen. 3.2 (p. 936, v. 24): O fulminandum 
facinus! O dirum scelus!   238 Et… est] cf. Vern. Hermen. 2.5 (p. 927, v. 4): Ergo relin‑
quor? (Herm.) Audio, Coniux quid est?  250 Cur… 253 pudor] cf. Lummen. Am. 2 (p. 16, 
v. 14–20): (Tham.) Cur non licebat emori? O fatum! O pudor! / Cur non licebat? (Abs.) 
Fare, quid rursum tegis? / (…) / (Tham.) Crudelis Amnon! (Abs.) Tetigit. (Tham.) Atrox, 
impie, / incaeste, abominabilis semper mihi!  251 Fare… malum] cf. Sen. Thy. 633: Effare 
et istud pande, quodcumque est, malum.

Violare Oranus? Vindices ecquid poli
Fulmen tenetis? Coniugem voluit meam?
Violare thalamos Caesaris? Nimium lues,
O foeda nimium! Aug. Saepius ‘flammam tuam,

260	 Orane’, dixi, ‘comprimas’. Surdus fuit.
Supplex rogavi, supplices sprevit preces.
Etiam minata sum impio, minis meis
Evasit audax. Quicquid oppono, cadit.
Furore tanto nescit incensus modum.

265	 Et hunc amare, Caesar, insanum potes?
Otho. Fateor, amavi, et hactenus. Nunc, nunc meo
Excidit amori. Sentiet sceptrum meum,
Immane sceptrum, dedecus magnae domus.
Tu vero, fidei specimen antiquae novum,

270	 Tu, socia thalami, vive. Quid rursus tui
Madent ocelli? Aug. Ignosce, te supplex rogo.
Otho. Tua culpa non est. Aug. Forsitan tactam putas,
Et non pudicam. Otho. Non puto. Aug. Testes sciunt
Caeli pudorem. Scis fidem, Caesar, meam.

275	 Amare fas est, sed suum tantum virum.
Et te maritum, Caesarem semper meum
Coniux amavi. Vereor ut facias fidem
Et forsan ille multa confinget nocens.
Otho. Augusta, vive, saeculi exemplum tui.

280	 Nihil ille finget, eluet fato scelus.
Factum est. Sed intra parta componat quies
Lacrimas pudicae. Casta maiestas manet.

264 modum] mortuam a.c.

268 Immane… 270 vive] cf. Sen. Phaedr. 864: O socia thalami (…); cf. Stefon. Crisp. 4.1.2795–
7: Immane monstrum, dedecus moestae domus. / Tu vero fidei specimen antiquae novum. / 
Tu socia thalami vive  271 te supplex] cf. Sen. Herc. O. 925: Per has aniles ecce te supplex 
comas  272 Tua… est] cf. Vern. Thom. 3.6.977: Ubi culpa non est (…)  279 Augusta… 
tui] cf. Stefon. Crisp. 4.1.2799: Expelle: vive saeculi exemplum tui.  282 Casta maiestas] 
cf. Stefon. Crisp. 4.1.2791: Haec illa vultus casta maiestas trucis?

Actus II

Scena I

Senex, Oranus Comes Mutinensis

Sen. Fortuna ludit, impetu magnos suo
Tangit Penates, praeterit viles domos

285	 Et ima linquit. Robur excelsum petit
Ab arce magni fulmen eiectum Iovis.
In alta quicquid surgit, oppositae capax
Patet ruinae. Dignitas tantum eminet,
Ut lapsa iaceat. Forsan exemplum Comes

290	 Et quod stupere posteri possunt dabit,
Et quo dolere. Forsan aetatem feret
Quod una faciet (auguror certe) dies.
Tantum querelis Aula iam maestis vacat.
Augusta fletus repetit et iustam petit

295	 De Comite poenam, quatitur, horret, et simul
Augustus irae frena diffundit suae.
Simulata res est. Credulus Caesar, reor,
Sero dolebit. Feminae quisquis fidem
Adhibet dolenti, postmodum sero dolet.

300	 Mulier repulsam passa vindictam petit,
Vinci recusat. Ecce iam prodit Comes,
Mens in tumultu est, aeger in mente est pudor.
Ora. O ter beatus rure qui parvo procul
Contentus Aulas despicit! Vigiles canes

305	 Laboriosos inter assiduus boves,
Iuxtaque fontes, floridum iuxta nemus,
Nunc findit agros, arbori nunc debilem
Vitem maritat. Saepe vernanti iacet
Affusus herbae, saepe permixtus suis

310	 Sub sole bobus languidos somnos trahit.
Ambitio nulla, nulla pertentat Venus.
Invidia nulla, nullus infestat furor.
Nunc liberos, nunc laetus uxorem petit.
Partitur illis oscula, et casto simul

283 Fortuna… 289 iaceat] cf. Sen. Phaedr. 1123–39  301 Vinci recusat] Vern. Darc. 4.1 
(p. 343, v. 28)  303 O… 315 ludit] cf. Hor. Epod. 2  312 nullus… furor] Vern. Thom. 1.1.29; 
cf. Vern. Darc. 3.3 (p. 531, v. 31): (…) nullus infestat metus.

315	 Amore ludit. Sen. Scilicet solacium
Quaeris dolori, sed tamen crescit tuus
Dolor dolendo. Ora. Faceret aethereae potens
Regnator Aulae sorte contentus mea
Parvis laterem laribus et notus meis

320	 Tantum colonis! Sen. Feminae si non tuus 
Placuisset ardor, esse potuisti tibi
Tuisque felix. Ora. Hauserim tantum nefas,
Et execrandum fecerim nocens scelus?
Molitor aethrae, cernis hoc pectus meum, 

325	 Mentis recessus, ima scrutaris loca,
Ipsas meorum viscerum fibras vides:
In hisne Venerem? Coniugi castus fidem
Uni sacravi. Vindices fibrae faces
Si unquam fefelli, pectus hoc igni crema,

330	 Si sim pudendis dignus incestis. Ego?
Ego stupra quaeram? Vellet hoc torvus rigor,
Haec nata bello dextera? O labem! O luem!
Sen. Sic innocentes quaerere auxilium solent,
Sed conquerendo. Ora. Quo meos vertam gradus?

335	 Illa aestuabat, Caesari fictas feret
Dolens querelas. Sen. Feminae ardor fit furor
Quando repulsam patitur. Ora. Et mox me reum
Aget dolendo. Sen. Feminae lacrimis probant
Quod lingua mendax fingit. Innocentiam

340	 Testantur oculis. Plus dolor fictus potest
Quam ratio certa. Ora. Credulus Caesar sat est.
Sen. Sponsae maritus credulus quisquis suae, 
Amor iste fallit. Ora. Sed meam Caesar tamen 
Novit, probavit, saepe laudavit simul

345	 Vitam et labores. Sen. Quisquis offendit duces, 
Suos labores perdit; obliti ruunt

315 ludit] casto a.c.  342 suae] est suae delevi metri causa

317 aethereae… 318 Aulae] cf. Sen. Thy. 1077–8: Tu, summe caeli rector, aetheriae potens / 
dominator aulae (…); Vern. Conr. 4.4 (p. 61, v. 7–8); Vern. Otto. 2.1 (p. 486, v. 12–13); cf. Vern. 
Frit. 1.1.4–5: (…) Mandat aethereae potens / Regnator arcis (…)  318 sorte… mea] Sen. 
Oct. 378  322 Hauserim… nefas] Stefon. Crisp. 3.1.2137–8: Tantum ne facinus hauserim? 
Tantum nefas / prope me fuisse, criminis tantam luem?  324 Molitor… 332 luem] cf. Stefon. 
Crisp. 3.1.2157–72: (…) Summe regnator poli / haec scelera lentus sustines, lentus vides? / 
(…) pectus hoc igni crema / (…) / Placui novercae: meruit hoc torvus rigor / (…) / Ego ne 
pudendis dignus incaestis? Ego? / (…) / Foemina noverca peius, o labem, o luem!  336 fit 
furor] cf. Vern. Henr. 1.4.212: Amor potiri cum nequit, tunc fit furor.



Drama tragicum de Maria Augusta Othonis III Imperatoris coniuge 173

Poenamque poscunt. Ora. Sit licet, iubeat mori, 
Subibo mortis innocens ferrum meae, 
Moriarque castus. Imperatrix, quo meos 

350	 Adducis annos? Imperatrix, quo trahis?

Scena II

Loysa, Oranus, Senex

Loy. Dilecte coniux, dulcis o consors tori, 
Quid aestuantes pectore emoto trahis 
Fovesque motus? Fronte quid dubia premis? 
Quonam ergo laetae mentis evasit iubar?

355	 Ora. Dilecta coniux, nescio quis me gravis
Percellat horror. Loy. Caesarem forsan times? 
Habes amicum. Sen. Forsan habuit, non habet. 
Ora. Habere amicum Caesarem potui prius,
Nunc forsan hostem. Loy. Forsan hostem Caesarem?

360	 Ora. Si forte nimium coniugi credat suae. 
Sen. Et credet illi. Excaecat incautos amor. 
Loy. Et Imperatrix hostis est? Vel me meus 
Iam fallit ardor, vel favet. Ora. Utinam favor 
Odium fuisset! Sen. Odia non raro iuvant.

365	 Amor ille caecus semper incautos premit.
Loy. Quid ista dubius faris? Ah, mentem tuam 
Exonera, et aegrum pectus. Ora. Hoc casto licet 
Vixdum pudori: struxit insidias meae
Augusta fidei, sed tamen tibi fides 

370	 Illaesa mansit. Plura prohibet me pudor
Meminisse, coniux. Loy. Ambigua coniux tremo.
Servare potuisti fidem! Quid nunc times?

351 Loy… 354 iubar] cf. Heins. Aur. 3.2.1049–53: Quid immerentes rori commendas / 
genas, O dulcis uxor, maestaque amplexus fugis / visusque nostros, nec suave purpurae / 
hilarumque laetae mentis emergit iubar, / vultumque pingit? (…)  |  Dilecte… tori] cf. Sen. 
Ag. 256: thalami consortem tui; cf. Heins. Aur. 3.2.1064; Vern. Hermen. 2.5 (p. 927, v. 8): 
O mei consors thori; Vern. Eust. 1.4 (p. 628, v. 1): O dulcis uxor, dulcis consors thori; Vern. 
Max. 5.3 (p. 841, v. 22): (…) Tu mei consors thori  354 Quonam… iubar] cf. Sen. Thy. 
258: Quonam ergo telo tantus utetur dolor?; cf. Vern. Conr. 1.2 (p. 5, v. 21); Theod. 4.4 
(p. 186, v. 7)  362 Vel… 363 ardor] cf. Vern. Hermen. 2.4 (p. 924, v. 18–9): (…) vel me 
meus  /  decipiat error. (…)  365 Amor… premit] cf. Vern. Frit. 2.3.618: Securitasque 
semper incautos premit.  366 Loy… 367 pectus] cf. Heins. Aur. 2.2.494–95: Meroris ah 
quae causa? Mentis abdita  /  exonera et aegrum pectus. (…)

Sen. Timet quod ultra est, quod fuit amor iam est furor.
Ora. Hoc metuo, coniux, saeva quod mulier potest. 

375	 Passa est repulsam, dum meam servo tibi
Castus pudorem. Plura dum nequeo, capis. 
Nunc oro, coniux, forsitan si me reum 
Conquesta fecit, coniugis memor tui 
Defende famam. Testis hoc Tonans caput, 

380	 Hanc intuetur dexteram: coniux tibi
Hic castus adsum, tu meam nosti fidem. 
Non potuit iste tangere Augustam pudor, 
Fugi impudicam. Rore quid maculas genas? 
O dulcis uxor. Loy. Nempe tam castus mihi 

385	 Coniux perires? Imperatrix, ut meos
Turbas amores? Te meum novi virum,
Novi fidelem. Ora. Si fidelem, te rogo: 
Defende famam, mortuumque ulciscere.
Loy. O dura vox! Hoc nempe de te ut mortuum 

390	 Ulciscar? Heu me! Ora. Credulus si me reum 
(Mens ominatur nostra) condemnet neci,
Testare castam coniugis mentem tui,
Et innocentem morte depressum impia. 
Si quid supersit, ipse commendo tibi.

395	 Age nunc, recede, claudere hos luctus potes, 
Etiamque debes. Caesaris iussum moror.
Loy. Dilecte coniux, iam tuam gemo necem. 
Dilecte coniux, iam tuum funus fleo.
Et haec tuine causa maeroris subest?

400	 O Imperatrix, ut meum turbas torum? 
Dilecte coniux! Ora. Concidit, dolor sibi 
Incumbit ipsi. Pergite, ah, famuli, cito,
Retrahite Dominam. Deprimit Dominam dolor.
Sen. Praeludit iste funeri tantum dolor,

405	 Et illa mentis visa iam spondent necem. 

374 saeva… potest] cf. Verg. Aen. 5.6: (…) furens quid femina possit  381 tu… fidem] Vern. 
Conr. 1.2 (p. 4, v. 18)  383 Rore… 384 uxor] cf. Heins. Aur. 3.2.1049–50: Quid immerentes 
rori commendas genas / o dulcis uxor (…); cf. Vern. Eust.1.4 (p. 628, v.1–2): O dulcis uxor, 
dulcis consors thori, / quis nunc tibi dubius ora depingit rubor?; Eust. 2.1 (p. 636, v. 17): 
O dulcis uxor, parce lachrymis (…)  385 Imperatrix… 386 amores] cf. Vern. Otto. 3.5 
(p. 510, v. 8–9): Infida sors! Imbelle Numen! Ut meos / turbas labores! (…)  395 potes… 
396 debes] Vern. Crisp. 2.1 (p. 90, v. 27–8); Hermen. 5.2 (p. 959, v. 29–30)  401 Conci‑
dit… 402 ipsi] Heins. Aur. 5.1.1872–3; cf. Vern. Theod. 4.2 (p. 182, v. 21–2)  404 dolor… 
405 necem] cf. Heins. Aur. 5.1.1856–7: (…) Languor hoc, nutrix, mihi / hoc illa mentis 
visa spondebant meae.

En ipse prodit Caesar, iratus gemit, 
Tacitus minatur, impetu fertur novo.

Scena III

Otho, Proceres duo, Satelles

Otho. Orane, si quid Caesar et caelum potest,
Hodie ferendum est. Fateor, indignus manu

410	 Hac freno sceptrum, iustus at sceptrum gero,
Ne facinus ullum deseram poena carens.
Sed quis resorbet pristinos sensus calor?
Tua est, Orane, culpa, poena sit tua.
Illaesus Augustae est pudor, sed sit dolor,

415	 Dolor scelestum puniens. Favet Tonans
Quando Imperator iustus imperium regit.
En, flector iterum, flector et languet rigor.
Iustitia quanquam poscat ad poenas reum,
Amor rebellat. O Comes, dum te mihi

420	 Puto fidelem, sorte conversa mihi
Exurgis hostis; dum tibi faveo, noces!
O Aula fallax! Frontis o mendax honor!
O dubia semper mentis occultae fides!
Nuper meorum fulmen armorum fuit,

425	 Quoties rebellem miles evicit meus.
Illum tremescunt Ister, Euphrates, Tagus
Asiamque scelere quisquis invasit novo
Exosus orbis numen et nomen meum.
Quid nunc? Timere nescit exultans modum.

430	 Fortuna regere gloriam nescit suam.
Tentare thalamos Caesaris, quantum est scelus?
Quod gens pavescat barbara, et potuit tamen

429 Timere] temere a.c.

412 Sed… 419 rebellat] cf. Stefon. Crisp. 4.2.2821–4: Quo me resorbet pristini sensus ca‑
lor? / Quamquam severus pectora obstrinxit rigor: / et te cruentas poscit ad poenas reum; / 
pietas rebellat (…)  416 iustus… regit] cf. Sen. Herc. f. 741: et incruentum mitis imperium 
regit; Vern. Stan. 2.4 (p. 407, v. 5): Reges in ipsos iustus imperium tenet.  422 O… 423 fi‑
des] cf. Stefon. Crisp. 4.2.68–9: O vita mendax: frontis o fallax honor. / O certa numquam 
mentis occultae fides; cf. Vern. Crisp. 3.4 (p. 109, v. 6): (…) fallax frontis ingenuae est fides; 
Vern. Henr. 4.1.1304: O Aula fallax! (…)  424 fulmen… fuit] cf. Vern. Darc. 4.2 (p. 345, 
v. 5): (…) fulmen armorum timet  428 numen… nomen] Vern. Thom. 1.1.7

Oranus ille, Caesaris solum decus,
Bello fidelis, pace qui mortem ferat.

435	 Non est morandum, quicquid est, Caesar petor.
Moriatur ergo. Caesarem tangit nocens
Quicumque tangit coniugem. Si sit Comes, 
Tamen est nocens. Fortuna sic maius nefas 
Sublimis audet, Iustitia statuit reum.

440	 Moriatur ergo. Caesar et iudex volo.
Proc. 1. Inquire primum, Caesar, ut iudex reum 
Damnes nocentem. Otho. Qui nocens est, est reus. 
Proc. 2. Sed facinus auditum, probatum sit prius. 
Otho. Probare facinus non opus, quando patet.

445	 Proc. 2. Patere nescis. Otho. Detulit coniux mea, 
Coniux fidelis. Credere uxori negem?
Proc. Et ipse tibi fidelis est. Audi reum. 
Otho. Fuit fidelis hactenus. Nunc est reus. 
Ubi est satelles? Vade, funestum caput 

450	 Siste ad tribunal. Veniat, hoc Caesar volo. 
Sat. Ibo, tuoque, Caesar, huc iussu traham.
Otho. Certum est tribunal Caesaris, nec iam moras 
Audax meretur facinus. In me perfidus
Distringat ensem, melius hoc pectus meum 

455	 Patebit illi. Feminae animum vincere
Virile non est. Proc. Iudicem numquam bene 
Decet ira, Caesar. Ira perversam rapit
Vertitque mentem. Otho. Iusta nunquam dedecet 
Etiam ira iustum. Proc. Mente tranquilla decet 

460	 Ut Imperator iura decernat reis.
Otho. Sed concitatam facinus hoc mentem facit. 
Proc. Compone mentem, ratio pacatae patet 
Aperta menti, caecus obscurat furor.
Proc. Sic crede, Caesar, sero iudicii pudet 

465	 Quod concitata et mente praecipiti datur.
Otho. Nunquam pudebit. Proc. Opto, sed vereor tamen. 
Audire leges imperant omnes reum.
Otho. Cum nempe dubium facinus est. Proc. 1. Quando est reus 
Quicunque tandem, dura mors quando loqui

470	 Etiam est nefandum. Otho. Non licet quando nefas 

435 Non… morandum] Vern. Hermen. 5.3 (p. 960, v. 3)  436 Moriatur ergo] Vern. Lamb. 
4.1 (p. 885, v. 13)  440 Moriatur… volo] cf. Stefon. Crisp. 4.5.3245: Ipse actor, ipse est quae
stor et iudex pater  456 Virile… est] cf. Vern. Otto. 2.5 (p. 497, v. 10): Virile non est pre‑
mere surgentem impetum.

Satis est apertum. Semper innectit moras
Quisquis veretur iudicem. Verbis rei 
Ratione nulla iudicem flectunt suum.
Et nunquid istud facinus dignum est nece? 

475	 Tentare thalamos Caesaris? Sponsam meam? 
Proc. Ut hoc probetur, Caesar, hunc audi reum. 
Otho. Reus probare non solet crimen suum, 
Solet negare. Sit satis, video reum.
Proc. Frons ipsa, cernas, innocens pectus notat.

Scena IV

Otho, Oranus, Proceres

480	 Otho. Ut ecce vultu turgidus certo venit, 
In ore pallor nullus, aut animo timor.
Ora. Fortunet aether hoc tuum, Caesar, decus.
Otho. Et nullus horror? Nullus est animo timor? 
Ora. Auguste Caesar, innocens nunquam timet. 

485	 Otho. Simulare nempe sic solet semper nocens. 
Reus es, nocens es, veritas nota est mihi.
Ora. Nunquam innocentem veritas facit reum. 
Otho. Purgare num te sic soles? Ora. Satis reus 
Purgatus est cum trahitur iniuste reus.

490	 Otho. Mors certa semper impio, quando est reus.
Ora. Mors innocenti poena non est, sed decus. 
Otho. Decus ergo, quando Caesaris violat decus? 
Et efferatos impii tantum moror
Caesar furores? Disce sed facto tuo

495	 Violare thalamum Caesaris. Ora. Si das fidem, 
Auguste, non sceleris hoc tanti capax
Quod tango pectus, potius hic pectus mihi 
Adactus ensis hauriat. Otho. Notum est scelus, 
Reddatur ensis, pone quem gladium tenes

500	 Et militare cingulum. Indignus tuo 

486 Reus… es2] reus est, nocens est a.c.  493 moror] moeror a.c.

483 Nullus… timor] cf. Sen. Oed. 65: (…) nullus est miseris pudor.  484 innocens… ti‑
met] Vern. Hermen. 2.4 (p. 926, v. 9); Stan. 3.1 (p. 417, v. 3); Thom. 3.6.999  496 sceleris… 
capax] cf. Vern. Frit. 3.5.1040: (…) criminis tanti capax  498 Notum… scelus] Vern. Cri‑
sp. 4.4 (p. 119, v. 26)  500 Indignus… 501 vivis] cf. Vern. Conr. 3.3 (p. 37, v. 11–2): (…) 
indignus tuo / favore vivo (…)

Honore vivis, qui meum tentas decus.
Agedum, resigna quodquod est in te decus.
Ora. Resume, Caesar. Otho. Sic volo, et iam te tuo 
Honore spolio. Ora. Tollere hoc potes decus, 

505	 Facere nocentem non potes. Otho. Sed te tua
Facit nocentem culpa. Ora. Quae non est, nequit. 
Otho. Negare sontis est. Ora. Et innocentis est. 
Si lege, Caesar, me reum iusta facis,
Crimen probetur. Otho. Tu tuum pectus proba 

510	 Vacare culpa. Ora. Non probat crimen reus, 
Sed innocentis integram vitae fidem.
Fui fidelis, testor hanc dextram tuam
Tuamque mentem. Otho. Nempe cum tentas meum 
Violare thalamum, Caesaris thalamum tui!

515	 Ora. Fac crimen istud, quisquis accusat, probet. 
Otho. Depelle crimen, si potes. Ora. Crimen nego, 
Et innocens haec vita, quam nosti, negat.
Servare castae coniugi novi fidem. 
Amore nostrum pectus alio non flagrat.

520	 Otho. Speciosa vitae decora commemoras tuae. 
Crimen repelle. Ora. Qui reus crimen negat, 
Crimen repellit. Otho. Nil probas. Ora. Nil debeo 
Probare. Si me cogis, ah Caesar, tuo
Non satis honori consules! Potius tacens 

525	 Servabo famam, potius occumbam tacens. 
Otho. Prodesse nunquid dum noces velles mihi? 
Abi, satelles, auferat ferrum caput,
Et ensis alte mersus expurget scelus.
Proc. Prodesse subita iudicia nunquam solent. 

530	 Compesce mentem, Caesar. Otho. Et tantum nefas 
Videns inultum deseram? Ulcisci scelus
Tantum pudebit? Proc. Si scelus tantum putas, 
Da tempus irae. Veritas tempus petit,
Ut nota fiat. Otho. Supplicia nunquam solet 

507 Otho] scripsi pro Ora.

516 Depelle… potes] Vern. Crisp. 4.4 (p. 120, v. 2); cf. Vern. Stan. 3.5 (p. 427, v. 31): De‑
pelle crimen (…)  520 Speciosa… tuae] cf. Stefon. Crisp. 3.4.2349: Privata vitae decora 
privatis canas.  529 subita iudicia] cf. Stefon. Crisp. 5.1.3530–1 (cf. infra ad v. 584): Iudicia 
nemo subita laudavit pater. / Iudicia tanti subita tu sceleris vocas.  533 Da… irae] cf. Sen. 
Oct. 474: caede abstinere tempus atque irae dare; Stefon. Crisp. 1.3.462–3: Statimne pu‑
gnae copiam pubi dedit? / An tempus irae? (…); Vern. Stan. 2.5 (p. 411, v. 9): Da tempus 
irae, suggeret, quod vis, mora.

535	 Differre iudex sera, cum notum est scelus. 
Proc. Ostende notum cum reus crimen negat,
Prius probandum est. Proc. 2. Ergo convincas reum 
Et signa produc criminis. Otho. Voluit, sat est.
Proc. Et hoc probetur. Otho. Constat, uxori est fides 

540	 Habenda nostrae. Ora. Cur mihi negas fidem?
Otho. Tua ista causa est. Ora. Coniugis non est tuae? 
Accusat illa, nec probat. Otho. Vidi meae
Iustos dolores coniugis. Ora. Utinam meae 
Iustam videres innocentiae fidem!

545	 Tua fama, Caesar, et tuae nomen domus 
Decusque stirpis iam meae causae nocet. 
Succumbe, virtus, laesa maiestas meis 
Non sit querelis, Caesaris famam mei
Moriendo servem. Christe, qui cordis sinus 

550	 Et hos recessus pectoris cernis mei, 
Benignus adde robur exemplo tuo.
Causam tacebo, quicquid est fato meo, 
Condatur illud. Si tibi, Caesar, meam 
Vitam sacravi, reddo quod solum queo. 

555	 Moriendo servo, quod tamen nescis, decus. 
Meminisse, proceres, si mei quondam licet, 
Tacete causam. Dabitur hoc unum caput, 
Et expiabit quicquid est noster cruor.
Otho. Vah, pepulit horror! Iustus an cedet furor 

560	 Et cedet ira? Non decet verbis nefas
Purgare tantum. Flectere hoc pectus cupis, 
Animumque tacita fraude verborum moves. 

539 uxori… 540 Habenda] cf. Sen. Med. 164: (…) coniugis nulla est fides; Phoen. 479–
80: (…) ne matri quidem / fides habenda est.  541 Tua… est1] Vern. Max. 4.2 (p. 819, 
v. 22)  |  Coniugis… tuae] cf. Vern. Henr. 5.4.1914: Bene, crede, coniunx, coniugi non est 
tuae.  545 domus… 546 stirpis] cf. Sen. Med. 570–1: Est palla nobis, munus aetherium, 
domus / decusque regni, pignus Aeetae datum  546 iam… nocet] cf. Sen. Phoen. 559: vis 
esse nullam? quin tuae causae nocet  547 Succumbe virtus] cf. Sen. Herc. f. 1315: succum‑
be, virtus, perfer imperium patris; cf. Stefon. Crisp. 5.1.3554: Succumbe, virtus: regna cum 
vita abdica.  549 Christe… 551 tuo] cf. Vern. Crisp. 4.3 (p. 118, v. 6–8): (…) Christe, qui 
pectus meum, / et hos recessus pectoris nosti mei / immitte robur; Frit. 4.2.1198–9: (…) 
Cernit hunc animum Deus / et hos recessus pectoris; Stan. 3.5 (p. 427, v. 26–7): (…) Tu 
mei cordis sinum, / arcana mentis lumine aeterno vides; Thom. 2.4.579–80: (…) Conscium 
pectus gero, / et hos recessus inspicit cordis Tonans  555 Moriendo servo] Vern. Henr. 
5.8.2100 (cf. supra v. 549)  558 noster cruor] Sen. Phaedr. 893: Labem hanc pudoris eluet 
noster cruor.  559 Vah… 560 ira] cf. Sen. Med. 926: Cor pepulit horror (…); cf. Stefon. 
Crisp. 5.1.3602: Cor pepulit horror, ponit irarum tumor

Assurge, Caesar, iudicis non est boni
Verbis moveri. Facinus et dirum est nefas. 

565	 Quid nunc supersit? Occidat, poenas luat. 
Proc. Invicte Caesar, per tuum obtestor decus
Tuumque fatum, parce. Otho. Non leges volunt.
Ora. Me lex nocentem nulla declarat reum. 
Proc. 1. Concede parvas temporis parvi moras. 

570	 Si quid timendum est, carcere excludas reum, 
Aperta donec veritas constet tibi.
Da, Caesar, istud. Otho. Occidat. Ora. Pro te tamen.
Proc. Si quid meretur, si tibi semper suam 
Fidem manumque, quando iussisti, obtulit, 

575	 Memor laborum, Caesar, indulge moras.
Otho. Nihil meretur. Ora. Tam cito oblitus mei? 
Otho. Citius fuisti Caesaris. Ora. Nunquam tui. 
Quin ecce animum, dum tibi vivo memor, 
Amitto vitam, nil moror, causa cadam.

580	 Silete, proceres, offero morti caput. 
Age ergo, Caesar, lege condemna tua,
Sed innocentem. Proc. 1. Supplices, Caesar, vides! 
Per hoc tribunal, per tuam, Caesar, fidem,
Iudicia tantae lenta procedant rei!

585	 Proc. 2. Aut si supremas forsan excludis preces, 
Concede tantum lucis unius moras.
Sero pudebit, poenitebit serius.
O qui dolores tunc tuum pectus trahent!

564 Facinus… 565 luat] cf. Stefon. Crisp. 5.1.3606–10: (…) facinus et dirum nefas / (…) 
Occidat non est meus. / Meus est supersit (…).  567 leges volunt] Vern. Conr. 5.1. (p. 66; 
v. 15); Henr. 1.6.316; Max. 4.6 (p. 830, v. 10); Stan. 3.2 (p. 422, v. 23)  569 Concede… moras] 
cf. Ov. Her. 19.8: Deficiam, parvi temporis adde moram! Vern. Stan. 3.4 (p. 425, v. 3–4): 
(…) Temporis parvi moras  /  indulsit illi Curia. (…)  576 Tam… mei] cf. Sen. Med. 
560: Ita ne est? vadis oblitus mei  579 causa cadam] cf. Sen. Oed. 695: Incognita igitur ut 
nocens causa cadam?  583 Per… fidem] cf. Vern. Conr. 5.2 (p. 70, v. 16): Per hoc tribu‑
nal, per tuam laurum (…); Crisp. 4.4 (p. 119, v. 21–2): Per ista genua, Caesar, et sceptrum 
tuum, / per hoc tribunal (…); Hermen. 4.3 (p. 950, v. 6–7): (…) Iura per sedis tuae, / per 
hoc tribunal (…); Theod. 3.3 (p. 170, v. 7): Per hoc tribunal, per tuum sceptrum, parens  | 
Per… 585 preces] cf. Stefon. Crisp. 5.1.3537–9: Testor paternum nomen, et regis fidem. / 
Iudicia magnae subita properantur rei. / Ego, si supremas filii excludis preces; Vern. Stan. 
3.2 (p. 423, v. 1–5): (…) (Iud. 4) Talem iura si donant moram / iudicia tantae subita ne 
fiant rei, / concedo. (Iud. 5) Lento veritas pergit gradu: / iudicia cum sunt lenta vero non 
carent, / concedo. (…)  585 forsan excludis] cf. Vern. Lamb. 3.3 (p. 882, v. 15): Animo 
rigenti forsan excludis Deum  586 lucis unius] cf. Stefon. Crisp. 2.1.939: Nunc adeo se‑
gnem lucis unius fugam  587 poenitebit serius] Vern. Hermen. 4. Chorus (p. 955, v. 25)

Otho. Quiescit animus, cum tuum tandem scelus 
590	 Effulminarit poena, quam sero trahis.

Abi, satelles, non patitur aequum moras. 
Et hoc tribunal nescit iniustum pati.
Ora. Vale ergo, Caesar, pareo, hoc famuli est boni. 
Valete, proceres. Proc. 2. Dum licet, constans abi.

Scena V

Oranus, Ephebi duo, Satelles

595	 Ora. Infida semper Aula, pro quantos tuis 
Paris labores! Nullus est in te pudor,
Fidesque nulla. Semper Augustos dolus 
Habitat Penates; nescit hos virtus Lares. 
Moriuntur uno merita, cum peccas, die, 

600	 Et innocenti non sat integritas sua est. 
Peccare si vis, Aula delictis patet.
Sed si recuses, armat in mortem dolos. 
Quid me extulisti, Caesar, ut per te dolis 
Ruerem impudicis? Innocens ut te et tuas 

605	 Detester iras? Moriar, hoc Caesar iubet. 
Moriar fidelis, Caesari talis fui.
Moriar pudicus, coniugi talis fui.
O Aula fallax! Tu tamen nosti, Tonans, 
Si me impudicis vincere optavit dolis 

610	 Indigna mulier, stirpis infandum suae,
Monstrum probrumque. Restiti; stetit meus 
Infractus ardor; innocens haesit pudor.
Et nunc rescindet innocens ferrum caput? 
Sat. Orane Princeps, Caesaris dictum sequor. 

615	 Abire restat. Ora. Caesaris dictum sequar.
Abibo tecum. Quis tibi fletum movet?
Mors pulchra restat innocens quando trahor.

597 Augustos dolus] dolus habi- a.r.  603 extulisti] scripsi pro extulit metri causa (+  cf. in-
fra Sen. Oct. 380)  611 probrumque] spectrumque a.c.

596 Nullus… pudor] cf. Sen. Oed. 65: (…) nullus est miseris pudor. (cf. supra v. 483)  603 Quid… 
604 impudicis] cf. Sen. Oct. 377–80: Quid me, potens fortuna, fallaci mihi / blandita vultu, 
sorte contentum mea [cf. supra v. 318] / alte extulisti, gravius ut ruerem (…)  606 Moriar 
fidelis] Vern. Henr. 5.5.2003  608 O… fallax] Vern. Henr. 4.1.1304

Sat. Ignosce, Princeps, quicquid est, Caesar cupit, 
Nos cogit idem. Ora. Quicquid est, constans feram. 

620	 Ignosco vobis. Munus hoc addo quoque:
Si quando memores mortis et vitae meae 
Vivetis olim, forsitan vestros dolor
Evincet animos, tunc tamen memores precor 
Orate cineri parvulam pacem meo.

625	 Iterumne fletis? Innocens fleri nequit. 
Sed mox abibo, restat hoc unum mihi,
Et hoc supremum coniugi extremum vale. 
Ephebe, sed te lacrimae vincunt quoque, 
Suprema Domini iussa, si pateris, cape.

630	 Moriturus abeo, coniugi hoc perfer vale, 
Et tu valeto, tu quoque hoc signo vale.
Eph. 1. Tibi superstes animus ut vivam negat. 
Moriturus una te sequor. Ora. Talis placet 
Animus, ephebe. Eph. 2. Degener nunquam tibi 

635	 Vivam superstes. Ibo quo tendis tuus.
Ora. Unum reposcit Caesaris dictum caput. 
Domino superstes, fata dum sinunt, suo 
Uterque vivat, sed mei semper memor.
Forsan scietis innocens quando meus

640	 Sanguis dolores Caesari multos dabit. 
Sed ista caelum viderit. Quod nunc volo: 
Perferte, famuli, coniugi munus meae 
Hunc annulum, dilectionis hunc meae 
Fideique testem, morte consigno fidem. 

645	 Scio, dolebit, sed ferat quod non potest 
Mutare fletu. Causa soletur mea
Iustum dolorem. Parvulos illi meos 
Suosque natos, dum licet, trado pater. 
Commendo cunctos. Nullus hinc illis pudor 

650	 Cecidisse patrem, dedecus nullum mea
E morte surget, innocens quando cado. 
Haec iussa ferte. Fletis? O nunquam meam 
Deflete mortem! Robore hoc pectus suo 

626 restat… mihi] Vern. Frit. 1.2.78; cf. Sen. Med. 498: (Iason) Restat hoc unum insu‑
per  629 Suprema… cape] Sen. Ag. 146: (Nut.) tuta est latetque culpa, si pateris, tua  634 De‑
gener… 635 superstes] cf. Vern. Otto. 1.3 (p. 478, v. 22–3): Degener nunquam meos / arguerit 
annos fervor; Theod. 1.5 (p. 143, v. 23–4): Degener nunquam meum / sequar magistrum; 
Thom. 5.4.1613: (…) Degener nunquam fui

Animavit aether. Gestiens animus suae
655	 Praeludit horae. Eph. 1. Dum necem constans subis, 

Auges dolorem. Duc tuos tecum mori.
Ora. Vos o fideles! Eph. 2. Tunc fideles dixeris, 
Subire tecum fas erit quando necem.
Liceat videre funus extremum. Ora. Licet. 

660	 Nunc te, satelles, subsequor. Sat. Si fas, tibi 
Oculos ligabo, visa ne mors terreat.
Ora. Non animus iste degener, videam necem 
Ensemque strictum. Christe, regum arbiter
Et imperator aetheris, cernis mei 

665	 Animi recessus, innocentem me vides. 
Talem superna luce suffusum iuva.
Perge, satelles, certa mens mortem cupit. 
Iesu benigne, respice et mentem cape.
Iesu benigne, suscipe insontem, cado.

Actus III

<Scena I>

Loysa

670	 Loy. Quiesco nunquam, luctus et luctus redit. 
Nox una terret, una deterret dies,
Et dum quiesco, rumpitur luctu quies. 
Orane, nunquid, dulce solamen meum, 
Dum te per aulam detinet Caesar tuus, 

675	 Hic te morabor, planctibus madens meis? 
O horror! O me quantus actutum tremor 
Gelidam ligavit, sentio, in nomen tuum 
Tremesco tota! Noster infandas amor 
Horret ruinas. Ista sollicitae mora

680	 Suspecta nimium est. Rumor urbanas quatit 
Crudelis aures, urbe iam tota dolet 
Ploratque vulgus, meque dum secum dolet 
Placando cernit. Forsitan luctus meos 

659 funus extremum] Sen. Oed. 74: fiamque regni funus extremum mei.  662 Non… iste] 
Vern. Hermen. 2.5 (p. 927, v. 9); Frit 3.5.1041: Non animus iste est (…)

Ignoro misera, forsitan lacrimas meas
685	 Coniux reposcit. Ite, iam crescit dolor, 

Abite, fletus, fontibus currant novis 
Oculi fluentes, pulcher in luctu est amor. 
Incerta feror, o caelites, quoties meo 
Dixi marito: ‘linque fallaces domos 

690	 Fulgentis Aulae, nullus in summis pudor 
Domibus quiescit, nulla regalem fides 
Honestat Aulam, iura perrupit fides 
Pudorque frena’. O ille felix qui suos 
Habitat Penates, ille qui caste suam 

695	 Contentus ardet coniugem, cuius Venus 
Aliena nunquam pectus accendit face.
Dilecte coniux, tu volebas hos meos 
Contentus ignes, nulla te flexit Venus, 
Et casta iungens corda servasti fidem.

700	 Sed nunc quid, eheu? Semper accrescit dolor. 
En, sponte rursum fletus, o omen grave!
Abite sponte, lacrimae, forsan petit 
Lacrimas Oranus, omen, o omen grave!

Scena II

Ephebi, Loysa

Eph. 1. Ergo supersum! Non tuum potui sequi, 
705	 Orane, fatum? Eph. 2. Nuntios dum nos facis, 

Et heu inique, mortis, in mortem trahis
Servos fideles! Eph. 1. Casta coniux, o, tuus, 
Loysa, quantos sentiet motus dolor!
Eph. 1. Tamen est peractum, quicquid hic restat tuum est.

710	 Loy. Heu, quis dolores luctibus tangit meos? 
Soline ephebi? Nunc ubi est? Ah, ah, tremor!
O rursus omen. Eph. Domina, quod restat vides. 
Loy. Ubi ergo coniux? Quicquid est, si quid mali est, 

697 tu… meos] tu meos hos volebas a.c.  706 Et heu] Eheu a.c.  709 Tamen] Et tamen a.c.

696 Aliena… face] cf. Vern. Stan. 3.3 (p. 423, v. 21–2): (…) nescio quis me calor / inusitata 
pectus accendit face.  700 Semper… dolor] cf. Sen. Phaedr. 1234: (…) semper accrescat 
iecur  713 si… est2] Vern. Hermen. 1.1 (p. 908, v. 13)

Meum est amantis. Vertitis vultus retro?
715	 Ubi est maritus? <Eph.> Domina, vix posses pati, 

Vix nostra fari lingua. Dicet hoc tibi
Fatale signum. Domina, Oranus hunc tibi 
Coniux remittit annulum. Loy. Coniux mihi 
Meum remittit annulum? Coniux mihi 

720	 Fidem remittit? Fare, cur tandem meos
Deserit amores? Eph. 1. Cogitur, Caesar iubet,
Sed morte tantum deserit. Loy. Coniux meus 
Me morte tandem deserit? Nimium poli 
Crudele fatum! Nunc mihi totum dolor

725	 Pectus coercet. O Orane, quo tuam 
Trahis peremptus coniugem? Fallis meos
Sic sors amores effera? O atrox dolor!
Et quis peremit coniugem? Eph. 2. Caesar, suam
Dum vindicare coniugem forsan cupit.

730	 Loy. Infide Caesar, sanguinem et vitam meo
Hauris marito? Quid tibi coniux meus,
Infide, fecit, Caesar? O nimium mihi
Fatalis Aula! Fare, cur voluit mei
Maculare Caesar coniugis fato manus?

735	 Eph. 2. Tentasse sponsae dixit Augustae decus
Sacrum pudorem, dum negat coniux tuus,
Furore plenus, turbidis ardens genis
Damnat negantem. Loy. Sic ferus damnat meum 
Caesar maritum? Eph. Tantus ardebat furor.

740	 Purgare sese dum tuus coniux cupit,
Nil Caesar audit, iudicat velox tamen.
Honore primum spoliat et repetit decus,
Dein morte mulctat. Ille vim tantum subit, 
Animoque forti coniugem tantum suam 

745	 Secum revolvens, coniugem clamans suam, 
Iesumque clamans, pervium ferro caput
Offert secanti. Eph. 2. Domina, quo praeceps abis? 
Ah Domina, mentem recipe et extollas tuam!

718 mihi] mei a.c.

730 sanguinem… meo] cf. Vern. Hermen. 5.3 (p. 962, v. 2): (…) sanguinem et vitam 
tibi  746 pervium… caput] cf. Sen. Ag. 986: (Clyt.) Aegisthe, cessas impium ferro ca‑
put  747 Domina… 748 tuam] cf. Sen. Thy. 67: (…) siste, quo praeceps ruis?; cf. Heins. 
Aur. 5.1.1874–5: (…) Alumna, quid praeceps abis? / Alumna, mentem recipe et extollas 
tuam; cf. Vern. Theod. 4.2 (p. 182, v. 22): Domina, quid praeceps abis?

Loy. Et me reliquit? O Orane, nunc ubi es?
750	 Deficio, famuli, corpus infelix cadit.

Amitto vitam, te sequor, coniux sequor. 
Et me reliquit? Eph. Concidet, tene, tene.
Quid ergo, Domina, deficis luctu tuo?
Loy. Et me reliquit? Eph. Nuntiat per me vale.

755	 Remittit insuper annulum. Loy. Natos meos,
Suos reliquit optimus natos parens?
Eph. Tibi reliquit: genitor ac genitrix eris, 
Commendat illos, nullus hinc illis pudor 
Cecidisse patrem, dedecus nullum patris 

760	 E morte surget, innocens quando patris
Hauritur ense sanguis. Loy. Heu miserae mihi 
O quantus instat noctis et lucis dolor!
Orane, quis me coniugem sero tuam
Soletur unquam? Eph. 2. Restat hoc solacium, 

765	 Iniusta quando causa depressit virum.
Loy. Iniusta iustos causa, si faveat Tonans, 
Faciet dolores, sed moras, rumpo moras. 
Ephebe, deduc. Ibo, lustrabo locum, 
Videbo maesta coniugem. Si quid tamen

770	 Miserae relictum est, rursus amplector caput, 
Amplector ora. Caesar omnium mihi
Tyranne Caesar, non tuos, non, non tuos
Violare thalamos voluit, in sacrum Venus 
Aliena nunquam pectus inflixit viri, 

775	 Nostro calescens igne contentus fuit.
Sed nunc eamus. Eph. 2. Perge qua signo viam, 
Rigata nostris lacrimis madet via.

774 nunquam] bis | inflixit] influxit a.c.

753 Quid… tuo] cf. supra ad v. 747–8: Vern. Theod. 4.2 (p. 182, v. 22–3): Domina, quid 
praeceps abis? / Quid tota luctu deficis?; 4.3 (p. 184, v. 27): Quid, Domina, tanto deficis 
luctu tibi?  758 Commendat… 761 sanguis] cf. supra v. 649–52  765 Iniusta… virum] 
cf. Vern. Eust. 3.3 (p. 653, v. 8): Sed invidens fortuna depressit virum.

Scena III

Senex

Sen. Suspecta res est tota, iam iam fraus reor
Ultro patebit. Vexat Augustam dolor,

780	 Quieta non est, consciam culpae metus
Exagitat, haeret, pallet, incertam gerit
Ubique mentem. Nempe sic passim nefas 
Pavor revelat. Lacrimas multas agit,
Et quo dolore nescit. Intus est scelus, 

785	 Intus redundat veritas, sed mox scelus 
Producet ultro. Nescit heroum scelus 
Diu latere, semper insontes Deus 
Tandem tuetur. Caesar, hei Caesar miser, 
Parvas negasti temporis parvi moras.

790	 Eccum teneris credulus quisquis nimis 
Servire nescit tempori, tandem dolet 
Abiisse tempus. Ecce sed Caesar venit.

Scena IV

Otho, Proceres, Satelles, Senex

Otho. Ut iustus aethrae sceptra moderatur Tonans 
Aequaque librat lance suspensos polos,

795	 Sic esse reges et potentes et pii 
Iustique debent. Iustitia reges beat
Stabilitque sceptrum, cuius ut terras queant 
Frenare leges, ensis et bellum, manus 
Implet regentem. Scilicet reum est nefas

799 regentem] regentum a.c. ut videtur

778 Suspecta… est] Vern. Lamb. 4.4 (p. 891, v. 23); Frit. 2.4.702; 3.2.875  780 Quieta… 783 
revelat] cf. Stefon. Crisp. 5.2.3765–7: Quid agimus? Instat conscio culpae metus. / Addubi‑
tat? Haeret? Pallet? Hic, hic est scelus. / Crimen pavor develat. (…)  785 Intus… veritas] 
cf. Vern. Theod. 5.2 (p. 193, v. 21): Intus redundat pestis; Vern. Stan. 2.5 (p. 410, v. 23–4): Ut 
ecce mentis saeva tempestas tuae / intus redundat? (…)  787 Diu latere] cf. Sen. Oed. 826: 
latere semper patere quod latuit diu  |  semper… 788 tuetur] cf. Vern. Stan. 3.6 (p. 432, 
v. 4): Et semper aequus servat insontes Deus  788 Tandem… miser] cf. Stefon. Crisp. 
5.1.3711: Heu ductor heu, heu, consul, heu Caesar miser.  791 Servire… dolet] cf. Vern. 
Frit. 3.6.1090: Servire prudens tempori semper solet

800	 Videre solem. Proc. 1. Sit nefas, iudex tamen, 
Quando tribunal implet, auscultat reum.
Proc. 2. Timere debent iudices ne, dum reum 
Putant nocentem, sanguine innocuo manus 
Maculent cruentas. Proc. 2. Sanguis insontis Deum 

805	 Provocat in iras innocens quando cadit.
Otho. Sic est, at ille qui mihi tantos dedit 
Nuper dolores debitam nunquid necem
Nocens subivit? Proc. 2. Sero consilium capis, 
Iniuste Caesar, quicquid est nutu tuo,

810	 Caesar, peractum est. Viveret utinam reus! 
Otho. Reus pudoris impii? Postquam meam 
Violare voluit coniugem? Proc. 2. Si sic reus,
Ut rursus icto vertice expendat necem.
Crimen negavit semper. Otho. Hoc nocens solet.

815	 Proc. 1. Crimen fatetur morte proposita nocens.
Nunquid ille dicto paruit, Caesar, tuo,
Et quia iubebas obtulit sese neci?
Ut ille nostram saepius mentem capit? 
Ut hos ocellos ludit, et ludens redit?

820	 Praesaga mens se non capit. Otho. Fateor quidem, 
Turbavit ille pectus hoc nostrum metu.
Sed nunc peractum est. Nunquid Oranus Comes 
Vixit, satelles? Sat. Vixit et constans fuit.
Nihil pavescens constitit vultu recens 

825	 Semper sereno. Carnifex quando manu 
Libravit ensem siccus et constans erat. 
Reliqui madebant lacrimis. Nunquam suas 
Inflexit iras. Innocens, inquit, necem 
Lubens subibo, quando vult Caesar meus. 

830	 Proc. 2. Mens alta nescit fata degeneri metu
Unquam vereri. Proc. 1. Semper animum sustinet 
Quicunque moritur innocens. Sed nunc diem 
Dum sol reduxit et tuum, Caesar, premis
Aequus tribunal, iura da regnis tuis.

835	 Sen. Age perge Caesar, iam tibi causam dabit 

812 sic] hic a.c.  813 Ut rursus] Rursus reus a.c.  826 Libravit] Vibravit a.c. ut videtur

820 Praesaga… capit] cf. Vern. Eust. 1.6 (p. 633, v. 3): (…) ipsa mens se non capit.  821 Tur‑
bavit… pectus] cf. Vern. Conr. 5.1 (p. 67, v. 22): Enervat ille pectus (…)  830 degeneri 
metu] cf. Lucan. 3.148–9: (…) venia est haec sola pudoris / degenerisque metus (…)

Insons peremptus, fata non nosti tua.
Otho. O quanta moles imperi! Curas novas 
Novasque curas semper imperium petit!
Nunc hostis errat impius, volitat, rapit, 

840	 Nostram lacessens dexteram, nunc se mihi 
Submittit idem rursus, et rursus ciet
Pugnam rebellis. Proc. 1. Caesaris sors est ea, 
Curare semper subditos. Non est quies
Ubi magna moles pondus impositum trahit.

845	 Proc. 2. Sed levius astra pondus aspectu tibi 
Reddunt benigno. Otho. Multus hinc in me favor, 
Quod Caesar orbem freno, quod vivo potens.
Proc. 1. Sed ecce gressus uxor Orani movet 
Celeres ad Aulam, mente turbata venit.

850	 Proc. 2. Confusa fletu, Caesar, haec forsan tuam 
Opem reposcit. Otho. Mulier, exponas tuum
Fas est dolorem. Proc. 2. Lacrimae vocem premunt 
Et magnus intra viscera exundat dolor.

Scena V

Loysa, Otho, Proceres, Senex

Loy. Permitte fletus, iuste, permittas, dolor 
855	 Iustam querelam. Otho. Fare, nam fas est loqui. 

Loy. Iudex tribunal si tenes, Caesar, loquar.
Otho. Caesar tribunal et simul iudex premo.
Loy. Da iura, Caesar, iura da, iudex. Otho. Dabo. 
At quo tribunal crimine exposcis meum?

860	 Loy. Tuo tribunal crimine exposco tuum.
Sen. En Caesar, haeres, conscium pectus tremit.
Otho. Quod crimen ergo? Quis reus? Sen. Sero petis.
Loy. Audebo, Caesar, fas loqui est: Caesar reus,

846 Otho] scripsi pro Ora.

837 O… 838 petit] cf. Vern. Conr. 4.4 (p. 58, v. 12–4): Et ipsa moles imperi, et belli labor / 
salusque regni, et civium cura omnium / subsidia, Patres, vestra iam tandem petunt.  846 Mul‑
tus… favor] cf. Vern. Conr. 2.3 (p. 23, v. 12): (…) nimius est in me favor  849 Celeres… 
venit] cf. Sen. Oct. 713: visuque nutrix, mente turbata feror  853 Et… dolor] cf. Sen. Oed. 
924: ac mersus alte magnus exundat dolor.  861 En… tremit] cf. Vern. Lamb. 4.3 (p. 889, 
v. 20): Vah Dodo langues? (Sen.) Conscium pectus tremit

Homicida Caesar. Sen. Haeret et mutus silet.
865	 Ingens coercet vocis officium tremor. 

Matrona, perge, iam stupet. Loy. Te, te reum 
Accuso, Caesar. Respice en crimen tuum.
Nostine sacrum verticem? Abscissum caput. 
Otho. Vah horror animum conscio motu quatit! 

870	 Anime, resurge. Loy. Nosse te negas caput?
Otho. Novi, sed illum verticem iuste tulit 
Adactus ensis. Turpis evicit Venus
Tuum, Loysa, coniugem. Loy. Tu, tu meum, 
Iniuste Caesar, sustulisti coniugem.

875	 Da iura, Caesar, sisto te tibi reum. 
Aliena nunquam coniugem vicit Venus. 
Fuit pudicus, innocens ferro caput
Poenas rependit. Sen. Iura sic magni solent 
Violare ferro. Loy. Caesar, auditus meus 

880	 Non est maritus. Vis tua occlusit preces, 
Properata laesit aequitatem vis tua.
Sen. Hoc est negare temporis parvi moras. 
Otho. Turbata loqueris, nec tuam mentem regis. 
Loy. Turbata luctu, mente sed praesens loquor. 

885	 Tuus maritum sustulit furor meum.
Immanis ardor! Otho. Dum meos thalamos petit. 
Loy. Et quis probavit, Caesar? O nunquam mei 
Haec flamma sacras coniugis vicit fibras!
Proc. 1. Sed, Domina, nunquid innocentem tu virum 

890	 Nobis probabis? Loy. Spondeo, fas sit probem.
Proc. 2. Sed Imperatrix facinori fecit fidem.
Loy. Adhibenda non est coniugi tali fides. 
Si signa poscas, Caesar, actutum dabo
Certis pudicum coniugem, signum dabo.

895	 Otho. Si sic probaris, sum reus, caput hoc dabo, 
Caput hoc revellet ensis. Innocuum tibi 
Nunquam mariti sanguinem fudi nocens.
Loy. Probabo, Caesar, coniugem novi meum, 
Castumque novi. Porrige, hac candens manu 

868 Abscissum] scripsi pro obscissum  872 Venus] dolor a.c.

864 Haeret… silet] cf. Vern. Crisp. 4.3 (p. 129, v. 7): Stupet ecce sensus, haeret et mutus 
dolor 877 Fuit… caput] cf. Vern. Crisp. 2.1 (p. 92, v. 28): Namque est pudicus, innocens, 
castus, pius  886 meos thalamos] cf. Sen. Med. 218: (…) petebant tunc meos thalamos 
proci  898 coniugem… meum] Vern. Eust. 4.5 (p. 668, v. 18)

900	 Tractabo ferrum. Si meus coniux nocens, 
Exurat ignis dexteram. Tu me quoque
Exure, Caesar, impiam. Parcat meae
Si flamma dextrae, Caesarem posco reum, 
Tuum reposco verticem. Otho. Caput dabo. 

905	 Huc ergo ferrum porrige, atque illud novo
Ab igne candens. Proc. 2. Fiat hoc signo fides 
Ab igne certa. Proc. 1. Fiet eventu pudor 
Manifestus isto. Laedere innocuum nequit 
Succensus ignis, cum petit signum pudor.

910	 Sed ecce ferrum, Caesar. Loy. Huc ferrum mihi 
Adverte, flammas integer, Caesar, pudor 
Nunquam veretur. Cernis ut ferrum manus 
Illaesa tractat? Sen. Lingua defecit, cadit 
Animus, et isto vera iam signo est fides.

915	 Loy. Cernisne, Caesar? Otho. Sum reus, sum, sum nocens, 
Et innocentem sustuli. Sen. Sero gemis.
Insons peremptus verticem posuit sacrum. 
Loy. Nunc iura posco, Caesar, te sisto reum, 
Tibique sisto. Otho. Domina, vicisti, reus 

920	 Simul Caesar, ego iustus esse dum volo, 
Iniquus, atrox, saevus, iniustus, nocens 
Existo Caesar. Fulmina iniustum caput,
O iuste caeli Rector. Ah sum, sum reus! 
Ergo ille sum qui perdidi Oranum meum, 

925	 Ergo innocentem perdidi, pium impius, 
Ferus innocentem. Loy. Iudica, Caesar, tuum
Caput reposco. Otho. Sceleris auctorem vides. 
Loy. Moriaris ergo. Otho. Debeo, istud petis. 
Loy. Effusus ante coniugis poscit cruor,

930	 Exposcit aequum. Proc. 1. Parce, Domina, Caesari. 

910 Huc… mihi] cf. Vern. Crisp. 2.1 (p. 92, v. 21): (Fau.) Porrige huc ferrum mihi  915 Sum… 
nocens] cf. Sen. Med. 246; Phaedr. 683; Phoen. 367; cf. Vern. Eust. 3.3 (p. 654, v. 14): (…) sum 
sum viri; Lamb. 5.4 (p. 902, v. 10): (…) Heu sum, sum reus!  920 Simul… volo] cf. Stefon. 
Crisp. 3.1.2157: Pius esse dum volo (…)  923 O… reus] cf. Vern. Lamb 5.4 (p. 902, v. 9–10): 
O Sancte Praesul! (…) Heu sum, sum reus  |  O… 927 vides] cf. Stefon. Crisp. 5.4.4011–16: 
Si quaeris in quem tela iaculeris; meum / caput illa tundant: sceleris authorem hic vides. / 
Ego ille sum, qui perdidi iuvenem pium. / Ego supplicantem filium oppressi insolens. / Ego 
novercae prodidi: nati efferus / ego interemptor ille, qui falsum nefas; cf. Vern. Theod. 4.2 
(p. 182, v. 26–7): Ergo, Tyranne, perdidi sponsum meum? / Ergo, Tyranne, perdidi Patrem 
meum?  924 Ergo… perdidi] cf. Sen. Phoen. 328: Ego ille sum qui scelera committi ve‑
tem  925 Ergo… impius] cf. Vern. Hermen. 5.4 (p. 963, v. 25): Natum innocentem perdidi, 
et natum pater  929 Effusus… cruor] cf. Sen. Oct. 133: iustae maritum coniugis poscit caput

Loy. An quia pepercit coniugi? Proc. 2. Tantum tuo
Debes monarchae, lenta properavit quidem,
Sit error ille. Caesari errorem tuo
Remitte, Domina. Loy. Iudicet. Otho. Sum, sum reus.

935	 Loy. Sed adde poenam. Quisquis insontem necat 
Est morte dignus. Iam tuum posco caput.
Proc. 2. Moriatur ergo Caesar? Errorem tuo 
Non tu remittes Caesari? Loy. Volo caput.
Proc. 2. Dubia peregit, quicquid est, Caesar fide, 

940	 Pietate celeri citius exhausit nefas.
Proc. 1. Eccum rogamus, Domina, remitte Caesari.
Illum fefellit Imperatrix, dum prius
Credit dolenti coniugi. Proc. 2. Non est nocens 
Animo Imperator, impetu est subito nocens.

945	 Otho. Ego nempe iustus ille Caesar, efferus,
Immanis, execrandus, immitis, atrox,
Reus! Ecce fletus urgeo. Iudex reus! 
O pudor. Et istas intuor caeli faces! 
Et hoc peregi Caesar? In tantum rui

950	 Facinus monarcha? Credidi uxori. Pium, 
Pudicum, fortem perdidi, bello inclitum 
Et innocentem. Fabulam mundo dedi,
Vir impudicae coniugis, iudex nocens.
Sen. Iam se nocentem sentit et damnat reum.

955	 Otho. Monarcha caeli, flammeas in hoc caput

936 Est] scripsi pro et

932 lenta… quidem] cf. Vern. Crisp. 5.3 (p. 129, v. 22–3): agendo praeceps, lenta propera‑
sti nimis / iudicia, Caesar (…)  933 Sit… ille] Vern. Hermen. 4.4 (p. 951, v. 24)  936 Est… 
Iam] cf. Sen. Oed. 878: iam morte dignus. (…)  945 Ego… 946 atrox] cf. Stefon. Crisp. 
5.4.4028–30: Ego Caesar ille iustus? En factum docet. / (…) / Ego nempe sanctus ille? Qui 
iustas preces / immanis, execrandus, immitis, ferox  948 O… faces] Vern. Conr. 3.3 (p. 37, 
v. 1): O sors! Et istas intuor caeli faces!  949 Et… 953 nocens] cf. Stefon. Crisp. 5.3.3911–25: 
Huccine ferebar Caesar? In tantum irrui / facinus? Novercae credidi? Infelix pater / natum 
pudicum perdidi? Castum, pium, / fortem, innocentem, supplicem, bello inclytum, / (…) / 
illudor. Aulae fabulam infelix dedi. / Vir impudicae coniugis iuvi faces  952 Fabulam… dedi] 
cf. Vern. Max. 5.8 (p. 850, v. 14): (…) fabulam mundo dare  955 Monarcha… 958 globos] 
cf. Sen. Thy. 1085–6: Vindica amissum diem, / iaculare flammas, lumen ereptum polo / 
fulminibus exple; cf. Stefon. Crisp. 5.4.4006–12 (cf. supra ad v. 923–7): (…) pater / molire 
nebulas: bella ventorum undique / committe: coeca nube subtexe aethera: / illisa plangant 
littora: exemptum iubar / fulminibus exple: vindica infandum scelus. / Si quaeris in quem 
tela iaculeris; meum / caput illa tundant (…); Vern. Crisp. 5.3 (p. 130, v. 3–7): (…) cum 
suae infandum scelus / (…) (Const.) Sum nocens, per me iaces, / dilecte fili; poenitet, tae
det, pudet. / Incutite coeli flammeos in me globos

Iaculare nubes, vindica infandum scelus.
Caput hoc patebit fulmini. Sum, sum nocens!
Non ergo frustra flammeos in me globos.
En qui fidelem perdidit Comitem sibi.

960	 En qui innocentem subditum oppressit nocens.
En qui impudicae credidit sponsae dolis.
En qui negavit tempus, ut nosset scelus. 
En qui suorum supplices sprevit preces. 
En qui secutus impetum admisit nefas. 

965	 En Caesar atrox, vir ferus, iudex reus.
Proc. 1. O Domina, parce Caesari, erravit, suae 
Dum forte credidit coniugi! Proc. 2. Culpa vacat 
Et Imperatrix facinus hoc tantum dedit.
Loy. Moriatur illa, Caesar hac culpa vacet. 

970	 Illi remitto, mitis hoc animus potest.
Otho. Mihi remittis? Loy. Si luat coniux, necem 
Tibi remitto. Caetera exsolvet meus
Qui mox perenni fonte decurrit dolor. 
Otho. Domina, fatebor, debitor vitae tibi 

975	 Vivam superstes, iure mulctatus tamen 
Poenam subibo. Iam tibi trado duas 
Contentus arces. Elige et gaude simul,
Simul recede. Loy. Perage quod restat tamen. 
Otho. Quod restat, Augustam advocate, si meus

980	 Fuit error, illum tollat, et tollat nefas.

Scena VI

Senex, Otho, Proceres, Augusta

Sen. Abit tribunal, rursus ascendit tamen. 
Exundat ardens animus, et totus novo 
Turgescit intus impetu. Otho. Coniux mea, 
Et hactenus coniux mea! O quantos mihi 

985	 Accendis ignes! Sen. Esse iam iudex suae 
Debet maritus coniugis. Otho. Ah iudex ero 

959 En qui] cf. Sen. Oct. 41: En qui britannis primus imposuit iugum; cf. Vern. Henr. 
5.10.2226–8: (Religio) En Anglicanae pontifex ecclesiae; / en qui cruorem praesulum effudit 
furens; / en qui supremi iura pontificis negat | perdidit Comitem] cf. Sen. Herc. O. 1460: 
(…) perdidit comitem Lichas.  967 Culpa vacat] cf. Sen. Herc. O. 983: (…) error a culpa 
vacat; Thy. 321: (…) ut ipsi crimine et culpa vacent.

Qui mox maritus! Aetheris testor faces, 
Fortem et severum iudicem Caesar dabo!
O foeda coniux, saeculi o nostri probrum, 

990	 O machinatrix scelerum! Excedis meo 
Iam tota amori, splendide illudens mihi
Mendax fuisti, vah pudor! Proc. 1. Caesar, prius 
Animo quiescens impetus seda tuos.
Proc. 2. Nondum quievit mortis iniustae dolor.

995	 Otho. Nondum quievi, coniugis fato meae
Tandem quiescam. Proc. 2. Cernis Augustam? Dolor 
Et en propinqua morte confusam occupat.
Proc. 2. Ut en dolori maesta succumbit suo. 
Otho. Huc, huc, dolosa mulier et nimium mihi 

1000	 Probrosa coniux, huc ades, mundi probrum.
Heu infidelis! Te ream sistit tuus
Pudor impudicus, facinus accusat novum 
Fususque per te nuper insontis cruor.
Hic ad tribunal non licet fletu loqui.

1005	 Age solve vocem. Aug. Iam meus vocem dolor
Oppressit omnem, Caesar. Hunc fletum cape,
Si forte iudex abnuis, coniux vide.
Otho. Iudex tribunal impleo. Aug. Coniux simul, 
Amice coniux. Otho. Iudicem appella tuum.

1010	 Aug. Dilecte coniux. Otho. Hactenus coniux fui, 
Parum iuvabit coniugis nomen ream.
Aug. Benigne coniux. Otho. Nunquid agnoscis tuum, 
Scelesta, facinus? Noscis? Ah sero tuus
Decurrit imber lacrimis! Nunquid rea

1015	 Crimen fateris? Aug. Lacrimas, Caesar, vides.
Otho. Quid ergo? Aug. Coniux. Otho. Crimen agnoscis tuum.
Aug. Et te benignum, per tuum, Caesar, decus, 
Per hos amores quos tibi coniux dedi,

993 seda] foeda a.c. | tuos] suos a.c.

987 Aetheris… faces] cf. Vern. Otto. 1.3 (p. 478, v. 9): (…) Aureas testor faces  989 O… 992 
fuisti] cf. Sen. Med. 266: Tu, tu malorum machinatrix facinorum; Tro. 750: o machinator 
fraudis et scelerum artifex; Stefon. Crisp. 5.3.3941–9: O machinatrix criminum, o mundi 
probrum / (…) At tu scelestam splendide mendax facem / utramque passa (…)  1000 Pro‑
brosa… probrum] cf. supra ad v. 989  1008 Iudex… impleo] Vern. Hermen. 4.2 (p. 947, 
v. 9); cf. Vern. Conr. 5.2 (p. 70, v. 11–2): (…) Iudicem, haud Regem vides, / et aequitatis 
hoc tribunal impleo  1014 Decurrit… lacrimis] cf. Vern. Eust. 3.3 (p. 654, v. 5–6): Decur‑
rit imber rursus, et lachrymis genae / madent rubentes (…)  1018 Per… dedi] cf. Vern. 
Hermen. 2.5 (p. 927, v. 16): Per hos amores, qui mei sunt et tui

Per lacrimas, per quicquid est in te mei, 
1020	 Per te, per istum, quem mihi toties tuae 

Animum dedisti, dulcis o coniux, meae 
Spes una vitae, per tuos precor pedes,
Per ista genua: parce! Otho. Vos, proceres, ream 
Damnate morti. Vereor ut iudex satis

1025	 Adsim severus. Vos, mei proceres, ream 
Damnate morti. Proc. 1. Coniugem Caesar tuam?
Otho. Pronuntiate. Proc. 1. Lex tua est et ius tuum, 
Invicte Caesar. Proc. 2. Parcere idem dum potes,
Regas tribunal, legis officium tenes.

1030	 Otho. Et iura iudex, Caesar et leges sequar.
Quod ergo restat: verticis ponas decus,
Depone sceptrum. Iustus hic iudex loquar:
Ignis nocentem flammeus vivam cremet.
Aug. Me flamma, Caesar, coniugem exuret tuam?

1035	 Crudelis in me Caesar et coniux meus!
Benigne Caesar, care coniux! Otho. Quid pedes
Istos revincis? Aug. Et mei oblitus furis
Et saevis in me. Iudicem si te mihi
Praebes severum, coniugem appello meum.

1040	 O parce, coniux! Otho. Coniugem non hic ago.
Aug. Agas benignum, coniugem non te tamen
Potes negare. Caesarem appello meum.
O parce, Caesar! Iudicem appello meum.
O parce, iudex! Caesaris si sit boni,

1045	 Benigne Caesar, iudicis si sit pii,
Benigne iudex. Otho. Sit satis, iam non queo.
Ades huc, satelles, perge, damnatam trahe.
Hodie impudicae mundus exemplum videt.
Aug. Crudelis in me Caesar? Augustam tuam

1050	 Tuamque tollis coniugem, culpae rea
Levisque culpae moriar! O caelum grave,
Crudele sceptrum! Moriar, heu, moriar rea!

finis

1019 Per… mei] cf. Vern. Conr. 4.4 (p. 62, v. 3): Per quicquid in te est; Hermen. 1.4 (p. 914, 
v. 17): Per quicquid in me est Regis, atque in te mei; Hermen. 4.3 (p. 951, v. 1): Per quicquid 
in te est Patris et Regis simul; Thom. 3.4.854–5: Per quicquid in te est, per tuum et [scripsi pro 
at Sutton] mundi Deum / et per fluenta sanguinis sacri (…)  1023 Vos… 1027 Pronuntiate] 
cf. Vern. Crisp. 4.4 (p. 120, v. 1–2): Vos iudicate, quicquid hic restat, Patres. / Discedo, iudex esse 
non possum pater.  1031 verticis…1032 sceptrum] cf. Vern. Henr. 5.8.2123–4: (Henr.) Depo‑
ne sceptrum. (Bol.) Nempe deponam meum / regina sceptrum? (Henr.) Verticis ponas decus




